
MOZZJONI GĦAL RIŻOLUZZJONI TAL-PARLAMENT EWROPEW

dwar il-modernizzazzjoni tad-dwana
(2011/2083(INI))

Il-Parlament Ewropew,

– wara li kkunsidra r-Regolament (KE) Nru 450/2008 tal-Parlament Ewropew u tal-Kunsill 
tat-23 ta' April 2008 li jistabbilixxi l-Kodiċi Doganali Komunitarju (Kodiċi Doganali 
Modernizzat)1,

– wara li kkunsidra r-Regolament tal-Kunsill (KEE) Nru 2913/92 tat-12 ta' Ottubru 1992 li 
jwaqqaf il-Kodiċi Doganali tal-Komunità2,

– wara li kkunsidra r-Regolament tal-Kummissjoni (KEE) Nru 2454/93 tat-2 ta' Lulju 1993 
li jiffissa d-dispożizzjonijiet għall-implementazzjoni tar-Regolament tal-Kunsill (KEE) 
Nru 2913/92 li jistabilixxi l-Kodiċi Doganali tal-Komunità3,

– wara li kkunsidra d-Deċiżjoni Nru 70/2008/KE tal-Parlament Ewropew u tal-Kunsill tal-
15 ta' Jannar 2008 dwar ambjent mingħajr karti għad-dwana u l-kummerċ4,

– wara li kkunsidra d-Deċiżjoni Nru 624/2007/KE tal-Parlament Ewropew u tal-Kunsill tat-
23 ta' Mejju 2007 li tistabbilixxi programm ta' azzjoni għad-dwana fil-Komunità (Dwana 
2013)5,

– wara li kkunsidra r-Regolament (KE) Nru 648/2005 tal-Parlament Ewropew u tal-Kunsill 
tat-13 ta' April 2005 li jemenda r-Regolament tal-Kunsill (KEE) Nru 2913/92 li jwaqqaf 
il-Kodiċi Doganali tal-Komunità6 (Emenda dwar is-Sigurtà u s-Sikurezza),

– wara li kkunsidra r-Regolament (KE) Nru 765/2008 tal-Parlament Ewropew u tal-Kunsill 
tad-9 ta' Lulju 2008 li jistabbilixxi r-rekwiżiti għall-akkreditament u għas-sorveljanza tas-
suq relatati mal-kummerċjalizzazzjoni ta' prodotti, u li jħassar ir-Regolament tal-Kunsill 
(KEE) Nru 339/937,

– wara li kkunsidra d-Deċiżjoni tal-Kunsill Nru 2007/668/KE tal-25 ta' Ġunju 2007 dwar l-
eżerċizzju tad-drittijiet u l-obbligi pari għal sħubija ad interim mill-Komunità Ewropea fl-
Organizzazzjoni Dinjija tad-Dwana8,

– wara li kkunsidra l-proposta għal regolament tal-Parlament Ewropew u tal-Kunsill li 
permezz tiegħu l-Uffiċċju għall-Armonizzazzjoni fis-Suq Intern (Trademarks u Disinji) 
jiġi fdat b’ċerti kompiti relatati mal-protezzjoni tad-drittijiet tal-proprjetà intellettwali, 

1 ĠU L 145, 4.6.2008, p. 1.
2 ĠU L 302, 19.10.1992, p. 1.
3 ĠU L 253, 11.10.1993, p. 1.
4 ĠU L 23, 26.1.2008, p. 21.
5 ĠU L 154, 14.6.2007, p. 25.
6 ĠU L 117, 4.5.2005, p. 13.
7 ĠU L 218, 13.8.2008, p. 30.
8 ĠU L 274, 18.10.2007, p. 11.

inkluż it-tlaqqigħ ta’ rappreżentanti mis-settur pubbliku u privat bħala Osservatorju 
Ewropew tal-Falsifikazzjoni u l-Piraterija (COM(2011)0288),

– wara li kkunsidra l-proposta għal regolament tal-Parlament Ewropew u tal-Kunsill dwar l-
infurzar doganali tad-drittijiet tal-proprjetà intellettwali (COM(2011)0285),

– wara li kkunsidra l-Ftehim Qafas dwar ir-relazzjonijiet bejn il-Parlament Ewropew u l-
Kummissjoni Ewropea1,

– wara li kkunsidra r-riżoluzzjoni tiegħu tal-10 ta' Mejju 2011 dwar ir-rapporti speċjali tal-
Qorti tal-Awdituri fil-kuntest tal-kwittanza lill-Kummissjoni 20092,

– wara li kkunsidra r-riżoluzzjoni tiegħu tat-8 ta' Marzu 2011 dwar ir-reviżjoni tad-Direttiva 
dwar is-Sigurtà Ġenerali tal-Prodotti u s-sorveljanza tas-suq3,

– wara li kkunsidra r-riżoluzzjoni tiegħu tad-19 ta' Ġunju 2008 dwar l-erbgħin anniversarju 
tal-Unjoni Doganali4,

– wara li kkunsidra r-riżoluzzjoni tiegħu tal-5 ta' Ġunju 2008 dwar l-implimentazzjoni tal-
politika tal-kummerċ permezz ta' regoli u proċeduri tal-importazzjoni u tal-esportazzjoni 
effiċjenti5,

– wara li kkunsidra r-rapport tal-Kumitat ta' Inkjesta tiegħu dwar is-Sistema ta’ Tranżitu 
Komunitarju (Jannar 1996 – Marzu 1997),

– wara li kkunsidra r-Rapport Speċjali 1/2010 tal-Qorti Ewropea tal-Awdituri: "Il-proċeduri 
ssimplifikati doganali għall-importazzjoni huma kkontrollati b'mod effettiv?",

– wara li kkunsidra l-Ftehim bejn il-Komunità Ewropea u l-Istati Uniti tal-Amerika dwar il-
kooperazzjoni doganali u l-għajnuna reċiproka fi kwistjonijiet doganali6, iffirmat fit-
28 ta' Mejju 1997,

– wara li kkunsidra d-Dikjarazzjoni Konġunta dwar is-Sigurtà tal-Katina tal-Provvista 
(Dipartiment tas-Sigurtà Interna tal-Istati Uniti u Kummissjoni Ewropea), iffirmata fit-
23 ta' Ġunju 2011,

– wara li kkunsidra r-Rapport dwar l-infurzar doganali tal-UE tad-drittijiet tal-proprjetà 
intellettwali: Riżultati fil-fruntiera tal-UE – 2010, Kummissjoni Ewropea – Tassazzjoni u 
Unjoni Doganali,

– wara li kkunsidra r-rapport tal-Kummissjoni intitolat "Evalwazzjoni ta' nofs it-terminu tal-
programm Dwana 2013" (COM(2011)0537),

1 ĠU L 304, 20.11.2010, p. 47.
2 ĠU L 250, 27.9.2011, p. 63.
3 Testi adottati, P7_TA(2011)0076.
4 ĠU C 286 E, 27.11.2009, p. 20.
5 ĠU C 285 E, 26.11.2009, p. 1.
6 ĠU L 222, 12.8.1997, p. 17.

– wara li kkunsidra r-rapport tal-Kummissjoni intitolat "Evalwazzjoni finali tal-programm 
Dwani 2007 skont l-Artikolu 19 tad-Deċiżjoni Nru 253/2003/KE tal-Parlament Ewropew 
u tal-Kunsill tas-6 ta' Frar 2003 li tadotta programm ta' azzjoni għad-dwani fil-Komunità 
(Dwani 2007)" (COM(2008)0612),

– wara li kkunsidra l-komunikazzjoni tal-Kummissjoni intitolata "Strateġija għall-
evoluzzjoni tal-Unjoni Doganali" (COM(2008)0169),

– wara li kkunsidra l-komunikazzjoni tal-Kummissjoni "dwar rispons tad-Dwana għax-
xejriet ta' dan l-aħħar fl-Iffalsifikar u l-Piraterija" (COM(2005)0479),

– wara li kkunsidra r-rapport ta' progress dwar it-tisħiħ tas-sigurtà tal-merkanzija bl-ajru 
(Dokument tal-Kunsill 11250/11),

– wara li kkunsidra l-Pjan ta' Azzjoni Doganali tal-UE biex Jiġi Miġġieled il-Ksur tal-IPR 
2009 – 2012 (Dokument tal-Kunsill 5345/09),

– wara li kkunsidra r-Riżoluzzjoni tal-Kunsill tat-23 ta' Ottubru 2009 dwar strateġija msaħħa 
għall-kooperazzjoni doganali1,

– wara li kkunsidra l-konklużjonijiet tal-Kunsill tal-14 ta Mejju 2008 dwar l-istrateġija 
għall-evoluzzjoni tal-Unjoni Doganali,

– wara li kkunsidra s-smigħ dwar "Dwana Modernizzata u Suq Intern" li sar fis-
16 ta' Lulju 2011,

– wara li kkunsidra l-istudju kkummissjonat mill-Kumitat tiegħu għal-Libertajiet Ċivili, il-
Ġustizzja u l-Intern intitolat "Kooperazzjoni Doganali fil-Qasam tal-Libertà, is-Sigurtà u 
l-Ġustizzja: ir-rwol tad-dwana fil-ġestjoni tal-fruntiera esterna tal-UE", ippubblikat 
f'Mejju 2011,

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għas-Suq Intern u l-Ħarsien tal-Konsumatur u l-
opinjonijiet tal-Kumitat għall-Kummerċ Internazzjonali u tal-Kumitat għall-Kontroll tal-
Baġit (A7-0406/2011),

A. billi Unjoni Doganali effiċjenti hija wieħed mill-pedamenti essenzjali tal-proċess ta' 
integrazzjoni Ewropea u bażi għall-moviment ħieles tal-prodotti, għall-iżvilupp u għat-
tkabbir ekonomiku fis-suq intern;

B. billi d-dwana għandha rwol importanti fl-iżgurar tas-sikurezza u s-sigurtà, fil-protezzjoni 
tal-konsumaturi u l-ambjent, fl-iżgurar tal-ġbir komplet tad-dħul, fit-tisħiħ tal-ġlieda 
kontra l-frodi u l-korruzzjoni, u fl-iżgurar tal-infurzar tad-drittijiet tal-proprjetà 
intellettwali;

C. billi d-dwana, peress li konvenjentament tinsab fil-fruntiera, tista' tikkontribwixxi b'mod 
effiċjenti biex tiżgura li jidħlu prodotti sikuri biss fl-UE;

1 ĠU C 260, 30.10.2009, p. 1.

D. billi d-dwana għad għandha rwol importanti fis-salvagwardja tal-interessi finanzjarji tal-
UE, anki jekk fis-snin reċenti r-rwol tal-ġbir tad-dazji doganali qed jonqos;

E. billi l-inċidenti reċenti ħafna fis-sigurtà tal-merkanzija li tinġarr bl-ajru huma prova li l-
iffukar fuq is-sigurtà huwa adegwat u li l-amministrazzjonijiet tad-dwana għandhom 
jibqgħu viġilanti għat-theddid tat-terroriżmu;

F. billi l-importazzjoni fl-UE ta' prodotti foloz u kkupjati twassal għal telf tad-dħul u tmur 
kontra d-drittijiet tal-proprjetà intellettwali; billi prodotti foloz jistgħu jġibu riskji serji 
għas-sikurezza u s-saħħa tal-konsumaturi Ewropej;

G. billi d-dwana illum qed tiffaċċja volumi dejjem akbar ta' tranżazzjonijiet ta' importazzjoni, 
esportazzjoni u tranżitu filwaqt li r-riżorsi jibqgħu limitati, u l-ġestjoni tar-riskju effiċjenti 
u effikaċi għalhekk hija ta' importanza partikolari;

H. billi d-dwana elettronika, b'mod partikolari l-approvazzjoni doganali ċentralizzata, hija 
wieħed mill-aspetti ewlenin tal-modernizzazzjoni u s-simplifikazzjoni doganali;

I. billi sistema tad-dwana bla xkiel, sempliċi u li tiffunzjona tajjeb hija essenzjali biex tkun 
faċilitata l-mobbiltà tal-prodotti u tan-negozju fis-suq intern, speċjalment għall-SMEs;

J. billi huwa kruċjali li jinstab bilanċ xieraq bejn il-kontrolli doganali u l-faċilitazzjoni tal-
kummerċ leġittimu; billi l-istatus ta' "operatur ekonomiku awtorizzat" għandu joffri 
benefiċċji tanġibbli lil kummerċjanti fdati;

Strateġija doganali 

1. Jikkunsidra li l-Kodiċi Doganali Modernizzat li ġie adottat fl-2008 kien ambizzjuż ħafna 
fir-rigward tal-iskadenzi, u huwa tal-opinjoni li l-proposta l-ġdida għandu jkollha 
verament l-għan li ttejjeb is-sitwazzjoni attwali, filwaqt li tagħti valur miżjud ċar lill-
operaturi tal-UE u partikolarment lill-SMEs;

2. Huwa konvint li l-modernizzazzjoni tal-istrateġija doganali u l-istrumenti doganali tal-UE 
għandha tkun prijorità politika kbira b'baġit li jissodisfa din l-ambizzjoni, billi politika 
soda għall-futur dwar proċeduri doganali simplifikati, effiċjenti u li jiffunzjonaw sew hija 
essenzjali fil-kontribut għal kompetittività ekonomika globali tal-UE u għal relazzjonijiet 
kummerċjali affidabbli ma' pajjiżi terzi;

3. Jenfsizza l-fatt li politika doganali li taħdem tajjeb għandha rwol importanti fil-protezzjoni 
tad-drittijiet tal-proprjetà intellettwali, fil-ġlieda kontra d-dħul illegali tal-prodotti u ta' 
prodotti foloz fis-suq uniku u b'hekk ittejjeb is-sikurezza u s-sigurtà tal-konsumaturi 
Ewropej;

4. Jitlob li tiġi intensifikata l-ġlieda kontra l-ksur tar-regolamenti doganali u kontra t-theddid 
impost mill-kuntrabandu, il-kriminalità organizzata, il-korruzzjoni, it-terroriżmu u l-atti 
kriminali oħra, filwaqt li tingħata attenzjoni partikolari lill-implimentazzjoni tar-
rakkomandazzjonijiet tal-Organizzazzjoni Dinjija Doganali dwar il-ġestjoni tar-riskji, il-
protezzjoni u s-sigurtà tal-kummerċ legali, is-sħubijiet għall-iżvilupp ma' negozji fil-
qasam tal-awtomatizzazzjoni tad-dwana, dwar il-ġlieda kontra l-korruzzjoni, l-



RR\885017MT.doc 7/26 PE470.029v02-00

MT

introduzzjoni tal-prinċipju ta' 'single window' u l-iskambju tal-informazzjoni u tal-għarfien 
bejn l-amministrazzjonijiet doganali;

5. Jemmen li l-missjoni u l-immaġni tad-dwana għandhom jiġu adattati għar-rekwiżiti tal-
Kodiċi Doganali Modernizzat sabiex jingħataw stimolu addizzjonali u jkunu jistgħu jilħqu 
l-potenzjal sħiħ tal-effikaċja tiegħu;

6. Iqis li, peress li d-dwana dejjem qed tingħata aktar responsabilitajiet, l-Istati Membri 
għandhom jaraw li dawn ikunu jaqblu ma' riżorsi xierqa; iqis li l-allokazzjoni ta' riżorsi 
finanzjarji xierqa skont l-oqfsa baġitarji għal proċeduri u proċessi marbuta mad-dwana, 
partikolarment l-iżvilupp tas-sistemi tal-IT, hija essenzjali biex tinkiseb il-
modernizzazzjoni tant meħtieġa tad-dwana; jemmen li, sabiex id-dwana tkun tista' 
tagħmel ix-xogħlijiet prijoritarji tagħha, għandha ssir enfasi partikolari fuq l-użu tar-
riżorsi disponibbli u limitati fil-qasam tal-ġestjoni tar-riskji, fuq il-garanzija tal-
protezzjoni u s-sigurtà tas-suq u tas-soċjetà u fuq il-protezzjoni tal-fruniteri fil-fruntieri 
esterni tal-UE;

7. Huwa mħasseb li l-interpretazzjonijiet nazzjonali differenti tal-leġiżlazzjoni tad-dwana 
tal-UE joħolqu burokrazija żejda għall-kummerċ, b'konsegwenza ta' impatt negattiv fuq il-
kompetittività Ewropea, u jnaqqsu l-abbiltà tal-UE li tamministra approċċ effikaċi bbażat 
fuq ir-riskju għall-konformità; għalhekk, jitlob lill-Istati Membri biex jikkommettu 
ruħhom bis-sħiħ għall-proċess ta' modernizzazzjoni tad-dwana u speċjalment għall-
applikazzjoni uniformi tal-leġiżlazzjoni tad-dwana tal-UE; barra minn hekk, jinsisti li l-
Kummissjoni, bla telf ta' żmien, tieħu l-azzjonijiet neċessarji biex tiżgura l-applikazzjoni 
bla xkiel u armonizzata tal-leġiżlazzjoni doganali tal-UE fl-UE kollha;

8. Jistieden lill-Kummissjoni biex sa Ġunju 2012, tipprovdi rapport lill-Parlament Ewropew 
dwar l-istatus attwali tal-konformità tal-Istati Membri mal-leġiżlazzjoni doganali tal-UE, 
liema rapport ikun jinkludi pjan ta' azzjoni li jindirizza l-problemi li jiġu identifikati; iqis 
li l-Kummissjoni għandha tikkonsulta lill-industrija meta tkun qed tagħmel dan ix-xogħol;

9. Jinnota li l-amministrazzjonijiet doganali għandhom jiġu modernizzati billi tinħoloq 
sistema amministrattiva orjentata lejn ir-riżultati, billi jiġu implimentati metodi tal-
ġestjoni tal-kwalità abbażi ta' standards internazzjonali u prattiki pprovati u mistħarrġa, u 
billi tittejjeb is-sistema ta' sorveljanza interna u l-ġestjoni tar-riskju organizzattiv, filwaqt 
li jitqiesu l-proċessi operattivi u informattivi;

10. Jirrikonoxxi li d-dwana hija ta' importanza vitali għall-kummerċ internazzjonali; 
japprezza, f'dan ir-rigward, ir-rwol regolatorju tal-ftehim tad-WTO dwar il-valutazzjoni 
doganali bl-għan ta' sistema newtrali, uniformi u ġusta għall-valutazzjoni tal-merkanzija 
għal skopijiet doganali, filwaqt li jiġi pprojbit l-użu ta' valuri doganali fittizji jew arbitrarji 
li jistgħu jikkostitwixxu ostaklu għall-kummerċ ġust u miftuħ; 

11. Huwa tal-opinjoni li jinħtieġu miżuri ta' modernizzazzjoni bħas-simplifikazzjoni tal-
leġiżlazzjoni doganali u sistemi doganali interoperattivi kompjuterizzati, li se 
jikkontribwixxu għall-faċilitazzjoni tal-prattiki kummerċjali, u li għandhom jiddaħħlu 
mill-aktar fis possibbli, u tinħtieġ ukoll koordinazzjoni akbar ta' attivitajiet ta' prevenzjoni 
u prosekuzzjoni mill-pulizija tat-taxxa fil-livell Ewropew; jesprimi x-xewqa li x-xogħol li 
għaddej bħalissa fl-aġġornament tal-Kodiċi Doganali jenfasizza r-rwol ċentrali tal-



PE470.029v02-00 8/26 RR\885017MT.doc

MT

eliminazzjoni tad-dikjarazzjonijiet doganali sabiex ikun iffaċilitat il-kummerċ;

L-iżgurar tal-kompetittività u l-ġestjoni tar-riskju

12. Huwa tal-fehma li, biex tiżdied il-kompetittività ekonomika Ewropea, is-simplifikazzjoni, 
l-istandardizzazzjoni u l-modernizzazzjoni tal-leġiżlazzjoni u l-proċeduri doganali u użu 
ta' għodod moderni u effiċjenti tal-IT huma ta' importanza kbira; iqis li waħda mill-kisbiet 
ewlenin tad-dwana modernizzata hija l-prevedibbiltà għan-negozju, speċjalment għall-
SMEs, li mbagħad tistimola t-tkabbir ekonomiku;

13. Jinnota li jistgħu jkunu meħtieġa investimenti konsiderevoli biex wieħed jadatta għal 
proċeduri doganali ġodda u rekwiżiti modernizzati tad-dwana elettronika; jenfasizza li 
dawn għandhom ikunu raġonevoli, sabiex ma jinħolqux piżijiet bla bżonn speċjalment fuq 
l-SMEs; jenfasizza l-ħtieġa li jitnaqqsu l-burokrazija u l-kostijiet għall-SMEs;

14. Iqis li l-kontrolli doganali għandhom isiru primarjament fuq kunsinni ta' riskju kbir, 
filwaqt li kunsinni ta' riskju żgħir għandom ikunu rilaxxati malajr għal ċirkolazzjoni 
libera; jenfasizza f'dak ir-rigward ir-rwol kruċjali ta' tekniki ta' ġestjoni tar-riskju u 
jappoġġja bil-qawwa l-introduzzjoni u l-modernizzazzjoni addizzjonali ta' sistemi 
elettroniċi ta' approvazzjoni doganali; 

15. Iqis li l-ġestjoni effikaċi tar-riskju tiddependi mill-ġbir f'waqtu ta' informazzjoni xierqa 
matul l-ipproċessar elettroniku kollu, filwaqt li jiġu żgurati s-sikurezza u s-sigurtà 
pubblika;

16. Jinsisti li kull estensjoni futura ta' leġiżlazzjoni tas-sigurtà ta' katina tal-provvista fi ħdan l-
UE għandha ssegwi approċċ ibbażat għalkollox fuq ir-riskju, li jimmira biss lejn il-
kunsinni b'riskju aktar għoli, kemm għall-evalwazzjoni dokumentarja, kif ukoll għal dik 
fiżika;

17. Jidentifika l-ħtieġa li, f'UE funzjonali ta' 27 Stat Membru, jiġi definit sett komuni ta' 
kontrolli fiżiċi mandatorji tal-merkanzija li japplikaw fid-diversi punti ta' dħul kollha 
(portijiet, ajruporti, toroq) għas-suq uniku; 

18. Filwaqt li jirrikonoxxi l-importanza tas-sigurtà tal-katina tal-provvista, iqis li r-rekwiżit 
leġiżlattiv tal-Istati Uniti ta' skannjar 100% huwa piż kbir wisq u agħli żżejjed, waqt li l-
benefiċċji huma dubjużi, u huwa determinat li jkompli d-djalogu leġiżlattiv transatlantiku 
mal-Istati Uniti sabiex tinkiseb ir-revoka jew l-emenda ta' din il-leġiżlazzjoni;

Dwana modernizzata

Implimentazzjoni tal-Kodiċi Doganali Modernizzat (MCC)

19. Jenfasizza li l-MCC huwa għodda importanti biex jiġu integrati u armonizzati l-proċeduri 
doganali sabiex jingħata kontribut lit-tisħiħ tal-ekonomija Ewropea; iqis li d-
dispożizzjonijiet li jimplimentaw l-MCC għandhom jirrispettaw għalkollox dan l-ispirtu; 
huwa preokkupat li xi dispożizzjonijiet implimentattivi essenzjali għadhom qed jiġu 
kkunsidrati u deċiżjonijiet strateġiċi rigward l-arkitettura tal-IT għadhom ma ttiħdux;

20. Huwa konvint li l-MCC jista' jilħaq il-potenzjal sħiħ tiegħu biss jekk ikun appoġġjat 
b'mod sħiħ minn sistemi tal-IT avvanzati u żviluppati kif suppost; jemmen bil-qawwa li 
kull investiment addizzjonali fl-IT għandu jsir skont il-prinċipji ewlenin tal-MCC;

21. Jenfasizza l-ħtieġa li l-kummerċ ikollu aċċess għal speċifikazzjonijiet xierqa mill-Istati 
Membri minn ħafna qabel, billi n-negozji jeħtieġu wkoll iż-żmien biex jiżviluppaw u 
jimplimentaw l-applikazzjonijiet tal-IT tagħhom stess; jenfasizza, f'dan ir-rigward, li 
għandhom jitqiesu l-kapaċitajiet tekniċi u finanzjarji tal-amministraturi nazzjonali u tal-
operaturi ekonomiċi għat-tħaddim ta’ sistemi ġodda fl-iffissar tal-iskadenza l-ġdida għall-
applikazzjoni tal-MCC;

22. Jilqa' l-allinjament previst tad-dispożizzjonijiet tal-MCC mat-Trattat ta' Lisbona fir-
rigward tad-delega tas-setgħat u l-għoti tas-setgħat implimentattivi; jissottolinja li din is-
sistema ġdida tirappreżenta bilanċ li għadu kif ġie stabbilit bejn il-Parlament Ewropew u l-
Kunsill, partikolarment billi, fir-rigward tal-atti delegati, iż-żewġ istituzzjonijiet 
għandhom l-istess kundizzjonijiet;

23. Jirrikonoxxi l-fatt li l-posponiment tal-applikazzjoni tal-MCC huwa xieraq; jistieden lill-
Kummissjoni, biex f'kooperazzjoni mal-Istati Membri u filwaqt li tqis id-diffikultajiet 
esperjenzati, l-aktar fir-rigward tal-iżvilupp tas-sistemi tal-IT, tistudja l-possibilitajiet li l-
2016 titqies bħala skadenza ġdida għall-implimentazzjoni uniformi tal-MCC – filwaqt li 
tali posponiment jintrabat direttament mal-garanziji tas-sikurezza meħtieġa;

Approvazzjoni doganali ċentralizzata u armonizzazzjoni

24. Jenfasizza l-ħtieġa ta' koerenza fil-ġestjoni tal-fruntieri esterni tal-UE; itenni t-talba tiegħu 
lill-Kummissjoni u lill-Istati Membri biex isaħħu l-armonizzazzjoni tas-sistemi ta' kontroll 
doganali min-naħa l-waħda, u s-sanzjonijiet min-naħa l-oħra;

25. Jappoġġja bil-qawwa l-kunċett ta' approvazzjoni doganali li jiddependi għalkollox mis-
sistemi tal-IT xierqa, li huwa wieħed mill-aspetti ewlenin tad-dwana modernizzata kif 
maħluqa mil-MCC, u jiddispjaċih għan-nuqqas ta' progress fl-implimentazzjoni ta' dan il-
kunċett; jissottolinja r-rwol ċentrali li għandu jkollha d-dwana fil-proċedura tal-
approvazzjoni ċentralizzata;

26. Jistieden lill-Istati Membri jimpenjaw ruħhom bis-sħiħ favur il-kunċett tal-approvazzjoni 
doganali, billi huma biss regoli doganali verament armonizzati, sistemi ta' skambju ta' 
informazzjoni u formats ta' data li jistgħu jiżguraw l-implimentazzjoni b'suċċess tiegħu;

27. Jiddispjaċih li l-pass tal-iżvilupp huwa bil-mod ħafna fil-proċess tas-simplifikazzjoni tar-
regoli dwar il-VAT u s-sisa fl-Istati Membri, u li qed jinħolqu problemi fil-ġbir tal-VAT u 
d-dazji tas-sisa, oqsma li huma kruċjali għal sistema ta' approvazzjoni verament 
ċentralizzata; jitlob ukoll kooperazzjoni akbar u skambju tal-aħjar prattika fir-rigward tal-
ġbir tal-VAT fuq merkanzija importata, tal-ħinijiet ta' ftuħ tas-servizzi doganali, u tat-
tariffi u s-sanzjonijiet għan-nuqqas ta' konformità mal-Kodiċi Doganali Komunitarju, billi 
dawn id-differenzi eżistenti qed iwasslu għal distorsjonijiet kummerċjali;

28 Iqis li jeħtieġ li jkun hemm grad ta' flessibilità rigward ir-regoli u l-proċessi doganali, 
sabiex l-Istati Membri jkunu jistgħu jkomplu, fejn huwa possibli, jadattaw l-approċċ 

tagħhom f'relazzjoni mal-veloċità loġistika, il-kumplessità u l-volum tal-prodotti trattati;

L-iststus ta' Operatur Ekonomiku Awtorizzat (AEO)

29. Jistieden lill-Kummissjoni u lill-Istati Membri jtejbu l-kwalità tas-servizz fir-rigward tal-
operaturi ekonomiċi u ta' persuni oħra u jnaqqsu l-piżijiet amministrattivi tagħhom; 
jappoġġja l-isforzi tal-Kummissjoni biex tinkuraġġixxi lill-kummerċjanti fl-UE kollha 
japplikaw għal status ta' AEO; huwa preokkupat, madankollu, li investimenti 
konsiderevoli meħtieġa biex jinkiseb status ta' AEO jistgħu jkunu ostaklu serju għall-
kummerċjanti, speċjalment l-SMEs; jistieden lill-Kummissjoni tqis is-simplifikazzjoni tal-
proċedura għall-applikazzjoni għal status ta' AEO;

30. Jistieden lill-Kummissjoni u lill-Istati Membri jipproponu benefiċċji konkreti addizzjonali 
li jistgħu jingħataw lil kummerċjanti li jkollhom ċertifikati ta' AEO u li jħeġġu n-negozji 
japplikaw; jemmen li tali benefiċċji tanġibbli jistgħu primarjament ifissru tnaqqis 
sinifikanti fil-piżijiet jew il-kostijiet amministrattivi, pereżempju billi jeżentaw lill-AEOs, 
bħala regola, mill-ħtieġa li jipprovdu granazija għad-dejn doganali, u billi jiffaċilitaw il-
ħlas tad-dazji doganali u tal-VAT;

31. B'mod partikolari, jistieden lill-Kummissjoni tinvestiga l-possibilità li tneħħi n-notifiki 
qabel il-wasla u qabel it-tluq kemm għall-importazzjonijiet kif ukoll għall-
esportazzjonijiet fil-każ ta' operaturi b'fiduċja speċjali bħall-AEOs u, skont il-każ, 
tippermetti li jitneħħew id-dikjarazzjonijiet doganali abbażi ta' tranżazzjonijiet fil-kuntest 
tal-awtovalutazzjoni u tal-proċedura lokali tal-approvazzjoni;

32. Jiġbed l-attenzjoni, madankollu, għall-prerekwiżiti kollha meħtieġa għall-kisba tal-istatus 
ta' AEO kif stipulat fl-Artikolu 14 tal-MCC: jiġifieri l-konformità mer-rekwiżiti doganali 
u fiskali; l-eżistenza ta' sistema sodisfaċenti ta’ kif jiġu ġestiti r-rekords kummerċjali u, 
fejn jixraq, dawk tat-trasport, li jagħtu lok biex isiru l-kontrolli kif imiss mid-dwana; il-
prova tas-solvibilità finanzjarja; standards prattiċi ta’ kompetenza jew kwalifiki 
professjonali direttament relatati mat-twettiq ta’ l-attività; u standards ta' sigurtà u ta' 
sikurezza;

33. Jistenna li l-Istati Membri kollha jiżguraw li l-istatus ta' AEO mogħti minn Stat Membru 
jiġi rikonoxxut bis-sħiħ minn Stati Membri oħra; itenni l-importanza tal-iżgurar tat-
trattament ugwali għall-AEOs fit-territorju doganali kollu tal-Komunità fir-rigward tal-
uniformità tal-kontrolli u r-rikonoxximent reċiproku;

34. Jistieden lill-Kummissjoni tinkludi fl-MCC rekwiżiti aktar rigorużi għall-forniment tas-
servizzi ta' rappreżentanza doganali tal-UE, li jikkontribwixxu biex jiżdied il-livell ta' 
professjonaliżmu u sjieda min-naħa ta' dawn l-intermedjarji u biex jiġu stabbiliti regoli 
ċari li jiggwidaw ir-relazzjonijiet bejn l-aġenti doganali u l-impriżi li jwasslu l-kunsinna, 
sabiex ir-rwol tal-aġenti jinbidel għal dak ta' konsolidaturi għall-importaturi żgħar u ta' 
daqs medju li m'għandhomx il-kapaċità biex jimplimentaw programmi ta' konformità 
doganali simili għal dawk tal-AEOs Ewropej;

35. Jilqa' l-attivazzjoni tal-ftehim ta' kooperazzjoni bejn l-UE u l-Ġappun dwar ir-
rikonoxximent reċiproku tal-istatus ta' AEO; iħeġġeġ lill-Kummissjoni tinnegozja 
ftehimiet simili ma' sħab importanti oħra, bħall-Istati Uniti, il-Kanada, iċ-Ċina u r-Russja, 

b'kunsiderazzjoni sħiħa għar-rwol tal-Parlament Ewropew, u tinkludi dan l-element fin-
negozjati dwar ftehimiet kummerċjali bilaterali, sabiex l-istatus ta' AEO ikun ta' 
benefiċċju akbar għall-kumpaniji tal-UE;

Simplifikazzjonijiet u eċċezzjonijiet

36. Jilqa' l-intenzjoni tal-Kummissjoni li tintroduċi simplifikazzjonijiet proċedurali fil-qasam 
tal-importazzjonijiet u tal-esportazzjonijiet;

37. Jistieden lill-Kummissjoni biex fil-futur, fil-kuntest tal-'proċeduri tal-approvazzjoni 
lokali', tneħħi n-notifiki individwali u tipprovdi sabiex il-prodotti jinħarġu mingħajr l-
involviment tal-awtoritajiet doganali, sabiex jiġi żgurat li l-proċeduri joperaw bla xkiel, 
partikolarment fil-każ ta' kunsinni li jintlaħqu bl-eżatt fil-ħin;

38. Jindika l-fatt li, f'għadd ta' Stati Membri, l-SMEs b'mod partikolari jużaw l-għażla 
disponibbli skont il-Kodiċi Doganali Komunitarju ta' dikjarazzjonijiet doganali "orali" 
għall-importazzjoni u l-esportazzjoni ta' kunsinni ta' valur anqas minn EUR 1 000;

39. Iħeġġeġ li l-valuri limitu attwali tad-dazju u d-derogi dwar l-applikazzjonijiet tad-dazju 
għall-kunsinni l-aktar żgħar fil-kummerċ tal-importazzjoni u l-esportazzjoni f'bosta Stati 
Membri, għandhom jinżammu u jkunu standardizzati fl-UE kollha, pereżempju sa 
ammont ta' EUR 1 000, u jiġu inklużi fil-qasam tan-notifiki ta' qabel il-wasla u qabel it-
tluq, billi l-abolizzjoni ta' din il-proċedura simplifikata żżid konsiderevolment il-piżijiet 
amministrattivi u finanzjarji fuq l-SMEs b'mod partikolari, u għalhekk tmur kontra l-għan 
tal-Unjoni li tnaqqas il-burokrazija; jinsisti li-għażla ta' dikarazzjonijiet doganali "orali" 
għandha tinżamm fir-regoli ta' implimentazzjoni tal-MCC;

40. Jitlob li jinżammu d-dispożizzjonijiet attwali dwar il-bejgħ għall-esportazzjoni u l-
inklużjoni ta' ċerti drittijiet u ħlasijiet ta' liċenzja fil-valur tad-dwana, billi tibdiliet mhux 
ġustifikati f'dawn id-dispożizzjonijiet se jirriżultaw f'valur tad-dwana ogħla u għaldaqstant 
f'piż fiskali ikbar;

Oriġini mhux preferenzjali

41. Jistieden lill-Kummissjoni żżomm il-prinċipju li l-oriġini mhux preferenzjali tal-
merkanzija tiġi determinata skont il-post fejn sar l-aħħar proċessar sostanzjali, 
ekonomikament ġustifikat tagħha;

42. Huwa mħasseb dwar it-tendenza li jiġu stabbiliti regoli rigward l-oriġini mhux 
preferenzjali bl-użu ta' metodi differenti li jiddeterminaw l-oriġini tal-importazzjonijiet u 
l-esportazzjonijiet;

43. Jenfasizza li, jekk jiġu stabbiliti regoli addizzjonali tal-oriġini, dan għandu jsir b'mod li 
jkunu evitati piżijiet amministrattivi mhux meħtieġa għan-negozji, u għandha titqies l-
importanza tal-faċilitazzjoni tal-kummerċ internazzjonali;

44. Jenfasizza, fl-istess waqt, li ċ-ċertifikati tal-esportazzjoni dwar l-oriġini mhux 
preferenzjali maħruġa mill-awtoritajiet relevanti ta' pajjiżi terzi jridu jkunu rikonoxxuti 
wkoll fil-futur mill-UE;

45. Jappoġġja l-implimentazzjoni ta' regoli definit f'listi fil-qasam tal-oriġini mhux 
preferenzjali biss għal każijiet speċjali, li għandhom jitqiesu bħala eċċezzjonijiet; jitlob li 
jinżammu r-regoli stabbiliti kif stipulati attwalment fl-Annessi 10 u 11 tad-
dispożizzjonijiet implimentattivi tal-Kodiċi Doganali Komunitarju u biex ma jkunx hemm 
estensjoni oħra ta' kriterji abbażi ta' lista għal prodotti oħrajn, sabiex jipprevjenu żieda 
ċara fil-piż amministrattiv fuq l-awtoritajiet tad-dwana u fuq l-operaturi ekonomiċi 
mingħajr ebda benefiċċju ekonomiku kumpensatorju;

46. Jitlob iż-żamma tar-regola tal-'ewwel bejgħ' u li titneħħa r-reġistrazzjoni tal-kostijiet 
b'rabta mal-analiżi tar-riskji – li tinvolvi kostijiet sinifikanti għall-operaturi; huwa 
mħasseb dwar il-proposti li qed jiġu diskussi attwalment fir-rigward tal-istabbiliment ta' 
valur ta' tranżazzjoni, billi mhumiex konformi mar-rekwiżit dwar il-bejgħ għall-
esportazzjoni lejn it-territorju doganali Komunitarju, iżda pjuttost jirrapreżentaw tibdil tal-
perspettiva lejn bejgħ għall-importazzjoni fit-territorju doganali Komunitarju, li mhuwiex 
konformi mal-Kodiċi ta' Valutazzjoni Doganali tal-GATT;

Ir-rwol tad-dwana fl-iżgurar tas-sikurezza tal-prodotti, fil-protezzjoni tal-interessi 
finanzjarji u fil-protezzjoni tad-drittijiet tal-proprjetà intellettwali

Sikurezza tal-prodotti

47. Jistenna kooperazzjoni soda bejn l-amministrazzjonijiet doganali, l-awtoritajiet ta' 
sorveljanza tas-suq u n-negozji, pereżempju biex jinterċettaw prodotti mhux sikuri u/jew 
mhux konformi fil-fruntiera tal-Istati Membri ta' destinazzjoni; jistieden lill-Kummissjoni 
u lill-Istati Membri jiżguraw li l-uffiċjali jitħarrġu sew sabiex tiġi żgurata l-
identifikazzjoni aħjar tal-prodotti li jippreżentaw riskju;

48. Jilqa' l-progress li sar dwar l-abbozzar tal-linji gwida għal kontrolli tal-importazzjonijiet 
fil-qasam tas-sikurezza tal-prodotti, u jistieden lill-Kummissjoni taġġornahom fuq bażi 
kontinwa, timmonitorja l-implimentazzjoni tagħhom u żżomm lill-Parlament Ewropew 
infurmat dwar żviluppi oħra f'dan il-qasam;

49. Jistieden lill-Kummissjoni tikkunsidra l-istabbiliment ta' bażi ta' data pubblika li l-Istati 
Membri jistgħu jdaħħlu informazzjoni fiha dwar merkanzija perikolużi interċettata 
b'riżultat tal-kontrolli doganali;

Interessi finanzjarji

50. Jenfasizza li d-dħul mid-dazji doganali huma parti importanti mir-riżorsi proprji 
tradizzjonali tal-UE, li jirrappreżentaw, flimkien mat-taxxi fuq iz-zokkor, 
EUR 16 777 100 000 għas-sena 2011, u li sistema doganali effiċjenti hija ta’ importanza 
ewlenija fir-rigward tal-protezzjoni tal-interessi finanzjarji tal-UE; jenfasizza li 
operazzjoni doganali korretta għandha konsegwenzi diretti f’termini ta’ kalkolu tal-VAT, 
li hija sors ieħor importanti ta’ dħul għall-baġit tal-UE;

51. Jenfasizza li l-prevenzjoni effikaċi ta’ irregolaritajiet u frodi fil-qasam doganali, permezz 
ta’ kontrolli xierqa, ma tiżgurax biss il-ħarsien tal-interessi finanzjarji tal-UE, iżda 
għandha wkoll konsegwenzi kbar għas-suq intern, billi telimina l-vantaġġ inġust li jieħdu 
l-operaturi ekonomiċi li ma jħallsux dazju kemm suppost jew li fid-dwana jiddikjaraw 

valur aktar baxx fuq operaturi ekonomiċi onesti u li jimxu kif suppost u li ma jwettqux tali 
prattiki;

52. Ikompli jappoġġja l-isforzi tal-Istati Membri biex itejbu r-regolamentazzjoni fiskali u 
doganali u l-kapaċitajiet tal-ġbir tat-taxxa, biex jinfurzaw il-konvenzjonijiet 
internazzjonali kontra l-korruzzjoni, l-evażjoni tat-taxxa u l-flussi illegali, u jżidu t-
trasparenza finanzjarja; bl-istess mod jappoġġja żieda fl-iskambji ta’ informazzjoni dwar 
il-leġiżlazzjoni doganali attwali;

53. Ifakkar li l-għan tal-Kummissjoni huwa li ġġiegħel lill-amministrazzjonijiet doganali 
nazzjonali jaġixxu bħala entità waħda, filwaqt li tiżgura li l-kontrolli jagħtu l-istess 
riżultati f’kull punt tat-territorji doganali tal-Unjoni; jenfasizza li dan ma jistax jintlaħaq 
mingħajr komunikazzjoni u sistemi ta’ skambju ta’ informazzjoni interoperabbli fil-livell 
tal-Istati Membri u tal-Kummissjoni; jiddeplora l-fatt li l-progress qed isir bil-mod ħafna 
f’dan ir-rigward; jinnota li l-kontrolli għandhom ikunu bbażati fuq standards li dwarhom 
sar ftehim b'mod konġunt u kriterji affidabbli tal-valutazzjoni tar-riskji rigward l-għażla 
tal-prodotti u tal-operaturi ekonomiċi;

54. Jitlob li jkun hemm kooperazzjoni aktar mill-qrib u skambju attiv ta' informazzjoni u ta' 
proċeduri diġà ppruvati, mal-awtoritajiet doganali tal-pajjiżi ġirien tal-UE rigward il-
modernizzazzjoni tad-dwana u sforzi kontra l-kuntrabandu u l-korruzzjoni fis-sistema 
doganali;

55. Jilqa' s-sistema ta' kontroll doganali ssimplifikata introdotta fl-2009, u jirrikonoxxi l-
importanza tagħha fil-faċilitazzjoni tal-kummerċ internazzjonali; jenfasizza li l-użu mifrux 
tal-proċeduri doganali simplifikati għall-importazzjoni, li għandhom tendenza li jnaqqsu l-
formalitajiet u l-kontrolli doganali qabel jiġu rilaxxati l-prodotti, huwa wieħed mill-
elementi ewlenin tal-politika doganali tal-UE; ifakkar li aktar minn 70% tal-proċeduri 
doganali kollha ġew simplifikati; jiddispjaċih, madankollu, li dawk il-proċeduri wasslu 
għal livelli mhux ġustifikati ta’ telf għall-baġit tal-UE u għal ksur tal-politika kummerċjali 
tal-UE;

56. Jinnota bi tħassib li l-Qorti Ewropea tal-Awdituri kkonstatat kontroll u verifika 
insuffiċjenti ta' dawn il-proċeduri ssimplifikati fl-Istati Membri; jenfasizza għalhekk l-
importanza ta' implimentazzjoni xierqa tas-sistema ta' kontroll f'dan ir-rigward, u 
jinkoraġġixxi lill-Kummissjoni ssegwi mill-qrib dan il-proċess sabiex ikun evitat telf 
baġitarju għall-UE kif ukoll ksur tad-dispożizzjonijiet tal-politika kummerċjali; 

57. Jistieden lill-Kummissjoni, sabiex jitnaqqas ir-riskju ta’ telf tar-Riżorsi Proprji 
Tradizzjonali (TOR), biex tiżgura li, fil-livell tal-Istati Membri, jitwettqu verifiki xierqa 
tas-sistemi qabel ma tinħareġ awtorizzazzjoni għall-użu tal-proċeduri doganali 
simplifikati, u li jitwettqu verifiki ex-post xierqa;

58. Ifakkar li l-kontroll doganali għandu jkun ibbażat fuq analiżi tar-riskju bl-użu, inter alia, 
ta’ tekniki ta’ pproċessar awtomatiku tad-dejta, u jinnota li, fl-opinjoni tal-Qorti Ewropea 
tal-Awdituri, huma biss il-profili ta’ riskju awtomatizzati integrati fl-ipproċessar tad-
dikjarazzjonijiet doganali li jistgħu jipproteġu biżżejjed l-interessi tal-politika finanzjarja u 
kummerċjali tal-UE; jiddeplora l-fatt li hemm ftit wisq Stati Membri li għandhom fis-seħħ 
profili ta’ riskju awtomatizzati għat-TOR u kwistjonijiet ta’ politika kummerċjali komuni; 

iħeġġeġ lill-Kummissjoni tieħu l-miżuri neċessarji biex tindirizza din is-sitwazzjoni;

59. Itenni l-pożizzjoni tiegħu stabbilita fil-konklużjonijiet tal-Parti III tar-riżoluzzjoni tal-
10 ta’ Mejju 2011 dwar ir-rapporti speċjali tal-Qorti tal-Awdituri fil-kuntest tal-kwittanza 
tal-Kummissjoni għall-2009, rigward ir-rapport speċjali tal-Kummissjoni intitolat "Il-
proċeduri doganali simplifikati għall-importazzjonijiet huma kkontrollati b’mod 
effikaċi?";

Drittijiet tal-proprjetà intellettwali

60. Jinnota l-proposta riċenti tal-Kummissjoni għal aboozz ta' regolament rigward l-infurzar 
doganali tad-drittijiet tal-proprjetà intellettwali, u jemmen bis-sħiħ li d-dwana tista' 
tikkontribwixxi b'mod effikaċi għall-protezzjoni tad-drittijiet tal-proprjetà intellettwali; 
jenfasizza li r-regolament li kompla jkun żviluppat jiffaċilita ż-żamma ta' prodotti 
suspettati li qed jiksru l-liġi tal-proprjetà intellettwali, u li għalhekk ir-regolament jinkludi 
pilastru tal-qafas legali tal-Unjoni għall-protezzjoni tad-drittijiet tal-proprjetà intellettwali;

61. Jappoġġja l-ħidma li saret fil-qafas tal-Osservatorju Ewropew tal-Falsifikazzjoni u l-
Piraterija u jinkuraġġixxi l-użu sħiħ tal-potenzjal tal-Osservatorju; jilqa' f'dak ir-rigward 
il-proposta riċenti tal-Kummissjoni għal abbozz ta' regolament dwar il-fatt li l-Uffiċċju 
għall-Armonizzazzjoni fis-Suq Intern (Trademarks u Disinji) jiġi inkarigat b'ċerti kompiti 
marbuta mal-protezzjoni tad-drittijiet tal-proprjetà intellettwali;

Trasparenza

62. Jinkuraġġixxi lill-Kummissjoni taderixxi għalkollox mal-ispirtu tal-Ftehim Qafas dwar ir-
relazzjonijiet bejn il-Parlament Ewropew u l-Kummissjoni Ewropea f'termini ta' 
kooperazzjoni u fluss ta' informazzjoni mtejba, speċjalment fil-kuntest tal-laqgħat tal-
Kummissjoni mal-esperti nazzjonali;

63. Jappoġġja l-isforzi tal-Kummissjoni biex tiffaċilita l-komunikazzjoni bejn il-kummerċjanti 
u l-Istati Membri; jipproponi, madankollu, aktar titjib: b'mod partikolari, iħeġġeġ lill-
Kummissjoni tippubblika l-informazzjoni u d-dokumentazzjoni rilevanti kollha dwar il-
laqgħat mal-esperti nazzjonali malli jkunu disponibbli sabiex tipprovdi aċċess dirett għal 
sommarji, għar-rappreżentanti kummerċjali u għal kwalunkwe ċittadin affettwat minn 
żviluppi fil-qasam tad-dwana, tad-diskussjonijiet li saru f'dawk il-laqgħat; huwa konvint li 
dan ikun ta' benefiċċju, b'mod partikolari, għall-SMEs, jiżgura t-trasparenza u jżid is-
sensibilizzazzjoni dwar kwistjonijiet marbuta mad-dwana;

Kooperazzjoni

64. Jemmen li l-kooperazzjoni bejn id-dwani, l-awtoritajiet tas-sorveljanza tas-suq u n-
negozju hija tal-akbar importanza u għandha tkun abbażi tal-prinċipji tat-trasparenza, il-
konsistenza, il-koerenza u l-prevedibilità, u jqis li l-partijiet kollha għandhom jirrikonoxxu 
u jirrispettaw il-ħtiġijiet, ir-realtajiet u l-aspettattivi tal-oħrajn u jgħaqqdu l-għarfien 
tagħhom, il-kompetenza fl-oqsma rispettivi tagħhom u t-talenti varji sabiex jinkisbu 
rendiment u eżiti ottimali;

65. Jikkunsidra li l-Istati Membri kollha għandhom jużaw mekkaniżmi formali għad-djalogu 

trasparenti bejn l-amministrazzjonijiet doganali u s-settur privat; jistieden lid-dwana u lis-
settur privat jidentifikaw u jippromwovu l-aħjar prattiki għall-kooperazzjoni, u 
jinkoraġġixxi liż-żewġ partijiet jivvalutaw il-kooperazzjoni tagħhom u jiżviluppaw l-
għodod ta' evalwazzjoni meħtieġa sabiex jidentifikaw il-problemi u joffru soluzzjonijiet 
possibbli;

66. Iqis li l-approvazzjoni doganali trid tiġi integrata bl-involviment tal-awtoritajiet rilevanti 
kollha fl-istadju l-aktar bikri possibbli fil-proċess; għalhekk jappoġġja bil-qawwa l-
ġestjoni koordinata tal-fruntieri u l-prinċipju "single window" taħt ir-responsabbiltà 
doganali, permezz tal-miżuri leġiżlattivi meħtieġa;

67. Jenfasizza li l-prinċipju ta' "one-stop-shop" għandu jkun applikat b'mod effiċjenti, filwaqt 
li jkun żgurtat li l-oġġetti jiġu spezzjonati darba biss mill-awtoritajiet konċernati;

68. Huwa tal-fehma li l-ħiliet, l-għarfien u l-esperjenza tal-professjonisti doganali għandhom 
ikunu fi żvilupp u titjib kostanti, peress li dawn huma prerekwiżiti għal proċeduri doganali 
ta' kwalità għolja; jappoġġja lill-Istati Membri u lill-Kummissjoni fix-xogħol tagħhom 
favur il-promozzjoni tat-taħriġ regolari tal-uffiċjali doganali;

69. Jitlob li jitqiegħdu fis-seħħ pjattaformi operattivi komuni għall-Istati Membri u għall-
Kummissjoni, u jinsisti fuq il-ħtieġa li jiġi żgurat taħriġ xieraq għall-ħaddiema doganali u 
għall-operaturi ekonomiċi sabiex jiġu żgurati l-applikazzjoni uniformi tar-regoli tal-
Unjoni u protezzjoni aħjar tal-konsumatur;

70. Jenfasizza li r-riċerka hija ta' importanza partikolari meta jiġu kkunsidrati l-inizjattivi 
leġiżlattivi; jilqa' u jappoġġja bil-qawwa x-xogħol li jsir mill-universitajiet u miċ-ċentri ta' 
riċerka fl-UE kollha li jikkontribwixxi għall-iżvilupp akkademiku tal-uffiċjali doganali; 
jinkoraġġixxi lill-Istati Membri jiżguraw d-disponibbiltà tal-programmi akkademiċi 
relevanti għall-promozzjoni tal-eċċellenza tal-professjoni doganali;

71. Jistieden lill-Kummissjoni u lill-Istati Membri jesploraw il-possibilitajiet biex ikomplu 
jżidu l-kooperazzjoni doganali, anke mal-awtoritajiet rilevanti l-oħra, kif ukoll l-
armonizzazzjoni tar-regoli doganali, sabiex jittejjeb il-funzjonament tal-Unjoni Doganali; 
jistieden lill-Kummissjoni tqis din il-kwistjoni fis-segwitu għall-Programm 
Doganali 2013;

72. Jemmen li s-segwitu tal-Programm Doganali 2013 għandu, b'mod partikolari, jappoġġja l-
implimentazzjoni uniformi tal-leġiżlazzjoni doganali tal-UE u approċċ bilanċjat għall-
kontribuzzjoni tal-kompetittività Ewropea, filwaqt li fl-istess ħin jiggarantixxi s-sikurezza 
u s-sigurtà;

73. Jistieden lill-Kummissjoni u lill-Istati Membri jtejbu l-organizzazzjoni tal-proċeduri 
doganali fil-fruntieri esterni tal-UE, joħolqu kundizzjonijiet aħjar għall-attività 
kummerċjali legali, il-kummerċ internazzjonali u l-moviment rapidu ta' persuni u ta' 
prodotti, jagħmlu reviżjoni sħiħa tal-infrastruttura fl-uffiċċji doganali fil-fruntieri esterni 
tal-UE, filwaqt li jqisu d-dispożizzjonijiet implimentattivi tal-Kodiċi Doganali 
Komunitarju, jgħammru l-uffiċċji doganali b'tagħmir modern ta' sorveljanza u jiżguraw li 
dawn l-għodod jintużaw b'mod effikaċi fit-twettiq tal-verifiki doganali;

74. Jenfasizza l-utilità tat-tisħiħ tal-kooperazzjoni doganali mar-Russja u l-pajjiżi tas-Sħubija 
tal-Lvant u tas-Sħubija tal-Mediterran sabiex ikun faċilitat il-kummerċ internazzjonali u 
tiġi miġġielda l-frodi doganali u l-falsifikazzjoni;

75. Jinkoraġġixxi lill-Kummissjoni tiżviluppa pjanijiet ta' kooperazzjoni u ta' koordinament 
multilaterali fi ħdan id-WCO, li jippermettu l-istabbiliment ta' normi u regoli komuni li 
jtejbu s-sigurtà u l-effikaċja tal-proċeduri doganali u tal-fruntieri, kif ukoll inaqqsu l-
ispejjeż premezz tal-qsim tan-normi u tal-iskambju tal-aħjar prattika;

76. Jemmen li ftehim dwar il-faċilitazzjoni tal-kummerċ bħala parti miċ-Ċiklu ta' Doha ikun 
ta' benefiċċju għall-istati membri tal-Organizzazzjoni Dinjija tal-Kummerċ (WTO), 
partikolarment bit-tisħiħ taċ-ċertezza legali u t-tnaqqis tal-kostijiet kummerċjali; 
jinkoraġġixxi għaldaqstant lill-Kummissjoni sabiex, min-naħa tagħha, tressaq 'il quddiem 
il-konklużjoni ta' dan il-ftehim bil-ħsieb tal-konferenza ministerjali li għandha ssir bejn il-
15 u s-17 ta' Diċembru 2011 f'Ġinevra;

77. Jenfasizza l-importanza li jkun żgurat li kontrolli doganali leġittimi mwettqa minn pajjiżi 
terzi ma jkunux, f'ċerti ċirkustanzi, użati b'mod ħażin sabiex jinħolqu ostakli ġodda, de 
facto u mhux tariffarji għall-merkanzija li toriġina mill-UE;

°
° °

78. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni.

NOTA SPJEGATTIVA

Daħla

Il-kompetittività ekonomika Ewropea hija ta' importanza kbira ferm speċjalment bl-għan li 
jiġġedded is-suq intern. Id-dwana għandha rwol sinifikanti biex ittejjeb u tinfluwenza l-
kompetittività billi s-simplifikazzjoni tal-leġiżlazzjoni doganali u l-promozzjoni tad-dwana 
elettronika jistimolaw it-tkabbir ekonomiku. Biex twettaq dan ir-rwol b'mod sħiħ, id-dwana 
trid tkun moderna, kooperattiva, kapaċi tirreaġixxi u attiva.

Fl-istess ħin id-dwana għandha r-rwol essenzjali li tiggarantixxi s-sikurezza u s-sigurtà b'mod 
effiċjenti, li tipproteġi d-drittijiet tal-proprjetà intellettwali, u li tikkontribwixxi għall-ġlieda 
kontra l-frodi.

Ir-Rapporteur jemmen bil-qawwa li l-kooperazzjoni bejn id-diversi partijiet interessati u l-
istituzzjonijiet fil-qasam tad-dwana (kummerċjanti, awtoritajiet doganali, aġenziji governattivi 
oħra, il-Kummissjoni u l-Parlament Ewropew) hija essenzjali biex ikun iggarnatit li d-dwana 
twettaq il-missjoni tagħha kif deskritt hawn fuq; b'mod partikolari, ir-Rapporteur jappoġġja 
bil-qawwa il-fluss trasparenti u f'waqtu ta' informazzjoni bejn il-partijiet kollha involuti.

Dwana Modernizzata

Il-Kodiċi Doganali Modernizzat (MCC) ġie adottat fl-2008 biex jiddaħħlu għadd ta' 
simplifikazzjonijiet ta' proċeduri doganali u l-armonizzazjzoni tar-regoli doganali tal-UE li 
jgħinu lill-kummerċjanti jagħmlu n-negozju b'mod aktar effikaċi u li jgħinu lill-awtoritajiet 
doganali biex ikunu jistgħu jagħmlu xogħolhom b'mod effiċjenti. L-innovazzjonijiet ewlenin 
imdaħħla mill-MCC huma l-kunċetti ta' dwana elettronika, approvazzjoni ċentrali, "single 
window", u "one-stop-shop".

Madankollu, l-MCC għadu ma japplikax, billi l-ewwel id-dispożizzjonijiet implimentattivi 
jridu jiġu adottati u jidħlu fis-seħħ. L-iskadenza għall-applikazzjoni tal-MCC ġiet stabbilita 
għall-24 ta' Ġunju 2013. 
Madankollu, attwalment hemm indikazzjonijiet ċari li din l-iskadenza mhix se tinżamm.
Dan l-aktar għaliex is-sistemi tal-IT, biex ikun żgurat li l-MCC jaħdem fil-prattika, għadhom 
ma ġewx żviluppati u/jew implimentati. Fl-opinjoni tar-Rapporteur jidher li ma jkunx xieraq li 
l-MCC japplika mingħajr l-appoġġ tas-sistemi tal-IT meħtieġa. Ir-Rapporteur jenfasizza wkoll 
li żviluppi oħra fis-sistemi tal-IT jridu jiġu kkunsidrati skont l-ispirtu tal-MCC.

Għalhekk, ir-Rapporteur iqis li jkun xieraq li l-applikazzjoni tal-MCC tiġi posposta, 
speċjalment billi maġġoranza kbira ta' Stati Membru u rappreżentanti kummerċjali 
jappoġġjaw din l-għażla. Ir-Rapporteur jemmen li għandu jiġi żgurat bilanċ delikat bejn il-
ħtieġa li l-MCC jibda japplika mill-aktar fis possibbli u s-soluzzjonijiet tal-IT disponibbli biex 
tiġi żgurata l-applikazzjoni kompleta tal-MCC. Waħda mill-għażliet tista' tkun l-estensjoni 
tal-iskadenza filwaqt li l-applikazzjoni gradwali ta' ċerti dispożizzjonijiet tal-MCC tibda mill-
aktar fis possibbli. Dan jiżgura l-possibbiltà għall-kummerċjanti u l-awtoritajiet doganali biex 
jibbenefikaw mid-dispożizzjonijiet avvanzati tal-MCC bla dewmien mhux meħtieġ.



PE470.029v02-00 18/26 RR\885017MT.doc

MT

Approvazzjoni Doganali Ċentralizzata u Armonizzazzjoni

Ir-Rapporteur konvint li jeħtieġ li jiġi promoss il-kunċett ta "approvazzjoni doganali 
ċentralizzata" li jippermetti lill-kummerċjanti awtorizzati jiddikjaraw oġġetti elettronikament 
u jħallsu d-dazji doganali tagħhom fil-post fejn ikunu stabbiliti, irrispettivament mill-Istat 
Membru fejn l-oġġetti jkunu importati jew esportati.

Ir-Rapporteur jemmen li s-27 amministrazzjoni doganali nazzjonali kollha għandhom jaħdmu 
bħala entità waħda, filwaqt li jiżguraw fl-UE kollha livelli uniformi ta' kontrolli u trattament 
uniformi tal-kummerċjanti.

Operaturi Ekonomiċi Awtorizzati

L-istatus ta' Operatur Ekonomiku Awtorizzat (AEO) jagħti lill-kummerċjanti fdati aċċess 
aktar faċli għal simplifikazzjonijiet tal-proċeduri doganali u faċilitazzjonijiet f'termini ta' 
kontrolli. Madankollu, ir-Rapporteur preokkupat dwar in-nuqqas ta' benefiċċji tanġibbli 
mogħtija mill-istatus ta' AEO. Barra minn hekk, l-investimenti kbar involuti fil-kisba tal-
istatus ta' AEO huma diżinċentiv kbir għall-kummerċjanti, b'mod partikolari għall-SMEs, biex 
japplikaw għalih. 

Ġestjoni tar-riskju

Ir-Rapporteur jenfasizza li jeħtieġ li jinstab bilanċ xieraq bejn il-kontrolli doganali biex jiġu 
żgurati s-sikurezza u s-sigurtà u l-moviment bla xkiel tal-oġġetti leġittimi. Għalhekk ir-
Rapporteur jisħaq fuq l-importanza tal-ġestjoni tar-riskju: l-iżgurar li l-kunsinni ta' riskju 
żgħir jiġu rilaxxati immedjatament u l-awtoritajiet doganali jkunu jistgħu jiddedikaw il-ħin u 
l-isforzi tagħhom għal każijiet akter ikkumplikati li jinvolvu oġġetti ta' riskju kbir.
F'dan ir-rigward, ir-Rapporteur jilqa' wkoll il-fatt li hemm indikazzjonijiet li l-Istati Uniti se 
titbiegħed mill-għan ta' skannjar 100% ta' merkanzija fil-kontejners li jintbagħtu l-Istati Uniti 
u minflok se tagħżel approċċ ibbażat fuq ir-riskju.

Il-kontrolli doganali fl-iżgurar tas-sigurtà

Għal żmien konsiderevoli, ix-xogħol ewlieni tal-amministrazzjonijiet doganali kien li jiġbru 
d-dazji doganali. Madankollu, wara l-abolizzjoni tal-fruntieri interni fl-UE dan ir-rwol naqas u 
issa huwa rilevanti l-aktar fil-fruntiera esterna tal-UE. Madankollu, filwaqt li dan ir-rwol kien 
qed jonqos, rwol ieħor tad-dwana – l-iżgurar tas-sigurtà tal-katina tal-provvista internazzjonali 
– kien qed jiżdied gradwalment. Kif urew l-inċidenti l-aktar riċenti (eż. il-bomba moħbija fil-
linka li kienet ġejja mill-Jemen (Ottubru 2010) u l-biża' ta' bombi radjoloġiċi ("dirty bombs") 
f'Ġenova (Frar 2011) l-awtoritajiet doganali jridu jibqgħu viġilanti billi theddidiet għas-
sigurtà huma imminenti.

Sikurezza tal-prodotti

Ir-Rapporteur persważ li l-amministrazzjonijiet doganali huma fl-aħjar pożizzjoni biex 
jiżguraw li oġġetti sikuri u oġġetti li jikkonformaw mal-leġiżlazzjoni ta' armonizzazzjoni tal-



RR\885017MT.doc 19/26 PE470.029v02-00

MT

UE u li jissodisfaw ir-rekwiżiti tad-dokumentazzjoni u l-immarkar biss, jidħlu fl-UE. 
Għalhekk ir-Rapporteur tal-fehma li d-dwana għandha rwol fundamentali fl-iżgurar tas-
sikurezza tal-prodotti. L-aħħar punt ġie enfasizzat ukoll fir-riżoluzzjoni tal-Parlament 
Ewropew tat-8 ta' Marzu 2011 dwar ir-reviżjoni tad-Direttiva dwar is-Sigurtà Ġenerali tal-
Prodotti u s-sorveljanza tas-suq.

Protezzjoni tal-interessi finanzjarji tal-UE

Huwa kruċjali wkoll li jiġu salvagwardjati l-interessi finanzjarji tal-UE u li jiġi evitat telf fid-
dħul. Barra minn hekk, ħlas inqas milli suppost ta' dazji doganali u sottovalutazzjoni ta' 
oġġetti importati jipperikolaw il-funzjonament tas-suq intern.

Protezzjoni tad-drittijiet tal-proprjetà intellettwali

Ir-Rapporteur jilqa' l-proposti riċenti tal-Kummissjoni għal abbozz ta' regolament rigward l-
infurzar doganali tad-drittijiet tal-proprjetà intellettwali u għal abbozz ta' regolament dwar l-
għoti lill-Uffiċċju għall-Armonizzazzjoni fis-Suq Intern (Trademarks u Disinji) ta' ċerti 
kompiti marbuta mal-protezzjoni tad-drittijiet tal-proprjetà intellettwali.

Kooperazzjoni

Ir-Rapporteur jisħaq fuq il-ħtieġa li tiġi żgurata l-kooperazzjoni bejn l-awtoritajiet doganali, 
kif ukoll bejn l-awtoritajiet doganali u l-kummerċjanti, l-awtoritajiet doganali u awtoritajiet 
governattivi oħra u f'dak ir-rigward jappoġġja bil-qawwa il-ġestjoni koordinata tal-fruntieri, 
il-prinċipju "single window, il-kunċett "one-stop-shop" u l-approvazzjoni doganali 
ċentralizzata. Ir-Rapporteur jipproponi wkoll li titwaqqaf Aġenzija Doganali Ewropea biex 
tittratta kwistjonijiet doganali.

21.10.2011

OPINJONI TAL-KUMITAT GĦALL-KUMMERĊ INTERNAZZJONALI

għall-Kumitat għas-Suq Intern u l-Ħarsien tal-Konsumatur

dwar il-modernizzazzjoni tad-dwana
(2011/2083(INI))

Rapporteur għal opinjoni: Cristiana Muscardini

SUĠĠERIMENTI

Il-Kumitat għall-Kummerċ Internazzjonali jistieden lill-Kumitat għas-Suq Intern u l-Ħarsien 
tal-Konsumatur, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jirrikonoxxi li d-dwana hija ta' importanza vitali għall-kummerċ internazzjonali; 
japprezza, f'dan ir-rigward, ir-rwol regolatorju tal-ftehim tad-WTO dwar il-valutazzjoni 
doganali bl-għan ta' sistema newtrali, uniformi u ġusta għall-valutazzjoni tal-merkanzija 
għal skopijiet doganali, filwaqt li jiġi pprojbit l-użu ta' valuri doganali fittizji jew arbitrarji 
li jistgħu jikkostitwixxu ostaklu għall-kummerċ ġust u miftuħ; jenfasizza wkoll li dwana li 
tiffunzjona tajjeb hija essenzjali għall-kompetittività tal-Unjoni Ewropea billi għandha 
rwol uniku fil-ġlieda kontra l-importazzjoni, l-esportazzjoni u t-tranżitu illegali ta' 
merkanzija u prodotti ffalsifikati, fil-protezzjoni tad-drittijiet tal-proprjetà intellettwali, u 
fl-iżgurar tas-sikurezza tal-prodotti;

2. Jistieden lill-Kummissjoni żżomm l-Artikolu 24 tal-Kodiċi Doganali Komunitarju, sabiex 
l-oriġini tal-merkanzija tibqa' tkun iddeterminata skont il-post fejn sar l-aħħar proċessar 
sostanzjali, ekonomikament ġustifikat tagħha; fl-istess waqt jenfasizza li ċ-ċertifikati tal-
esportazzjoni dwar l-oriġini mhux preferenzjali tal-awtoritajiet relevanti ta' pajjiżi terzi 
jridu jkunu rikonoxxuti wkoll fil-futur mill-UE; jenfasizza li tibdil fl-istatus quo se 
jgħabbi lin-negozji bi proċeduri amministrattivi u jdgħajjef l-isforzi kontinwi ta' 
armonizzazzjoni fil-livell tad-WTO;

3. Huwa tal-opinjoni li jinħtieġu miżuri ta' modernizzazzjoni bħas-simplifikazzjoni tal-
leġiżlazzjoni doganali u sistemi doganali interoperattivi kompjuterizzati, li se 
jikkontribwixxu għall-faċilitazzjoni tal-prattiki kummerċjali, u li għandhom jiddaħħlu 
mill-aktar fis possibbli, u tinħtieġ ukoll koordinazzjoni akbar ta' attivitajiet ta' prevenzjoni 
u prosekuzzjoni mill-pulizija tat-taxxa fil-livell Ewropew; ifakkar li dikjarazzjoni doganali 
orali għal merkanzija ta' anqas minn EUR 1 000, attwalment fis-seħħ, tikkostitwixxi 
simplifikazzjoni essenzjali tal-operazzjonijiet kummerċjali għal ħafna SMEs u għandha 
tinżamm; jesprimi x-xewqa li x-xogħol li għaddej bħalissa fl-aġġornament tal-Kodiċi 
Doganali jenfasizza r-rwol ċentrali tal-eliminazzjoni tad-dikjarazzjonijiet doganali sabiex 
ikun iffaċilitat il-kummerċ;

4. Jilqa' s-sistema ta' kontroll doganali ssimplifikata introdotta fl-2009 u jirrikonoxxi l-
importanza tagħha fil-faċilitazzjoni tal-kummerċ internazzjonali; jinnota bi tħassib li l-
Qorti tal-Awdituri kkonstatat kontroll u verifika insuffiċjenti ta' dawn il-proċeduri 
ssimplifikati fl-Istati Membri; jenfasizza għalhekk l-importanza ta' implimentazzjoni 
xierqa ta' din is-sistema ta' kontroll u jinkoraġġixxi lill-Kummissjoni ssegwi mill-qrib dan 
il-proċess sabiex ikun evitat telf baġitarju għal-UE kif ukoll ksur tad-dispożizzjonijiet tal-
politika kummerċjali;

5. Jistqarr li f'Unjoni Ewropea funzjonali ta' 27 Stat Membru jeħtieġ li jkun definit sett 
komuni ta' kontrolli fiżiċi mandatorji ta' merkanzija li japplikaw fid-diversi punti ta' dħul 
kollha (portijiet, ajruporti, toroq) għas-Suq Uniku tal-Unjoni; jitlob ukoll kooperazzjoni 
akbar u skambju tal-aħjar prattiki fir-rigward tal-ġbir tal-VAT fuq merkanzija importata, 
fil-ħinijiet ta' ftuħ tas-servizzi doganali, u f'tariffi u sanzjonijiet għan-nuqqas ta' 
konformità mal-kodiċi doganali tal-Unjoni, billi dawn id-differenzi eżistenti qed iwasslu 

għal distorsjonijiet kummerċjali;

6. Jenfasizza l-ħtieġa ta' koerenza fil-ġestjoni tal-fruntieri esterni tal-Unjoni Ewropea; itenni 
t-talba tiegħu lill-Kummissjoni u lill-Istati Membri biex isaħħu l-armonizzazzjoni tas-
sistemi ta' kontroll doganali min-naħa l-waħda, u s-sanzjonijiet min-naħa l-oħra; jitlob li 
jitqiegħdu fis-seħħ pjattaformi operattivi komuni għall-Istati Membri u għall-
Kummissjoni, u jinsisti fuq il-ħtieġa li jiġi żgurat taħriġ xieraq għall-ħaddiema doganali u 
għall-operaturi ekonomiċi sabiex jiġu żgurati l-applikazzjoni uniformi tar-regoli tal-
Unjoni u protezzjoni aħjar tal-konsumatur;

7. Itenni l-importanza tal-iżgurar tat-trattament ugwali tal-operaturi ekonomiċi awtorizzati 
(AEO) madwar it-territorju doganali tal-Komunità rigward l-uniformità tal-kontrolli u r-
rikonoxximent reċiproku;

8. Jistieden lill-Kummissjoni tinkludi fil-kodiċi doganali l-ġdid kundizzjonijiet aktar rigorużi 
għall-forniment tas-servizzi ta' rappreżentanza doganali tal-Unjoni Ewropea, li 
jikkontribwixxu biex jiżdied il-livell ta' professjonaliżmu u sjieda min-naħa ta' dawn l-
intermedjarji u biex jiġu stabbiliti regoli ċari li jiggwidaw ir-relazzjonijiet bejn l-aġenti 
doganali u l-impriżi li jwasslu l-kunsinna, sabiex ir-rwol tal-aġenti jinbidel għal dak ta' 
konsolidaturi għall-importaturi żgħar u ta' daqs medju li m'għandhomx il-kapaċità biex 
jimplimentaw programmi ta' konformità doganali simili għall-operatur ekonomiku 
awtorizzat (AEO) Ewropew;

9. Jilqa' l-attivazzjoni tal-ftehim ta' kooperazzjoni dwar ir-rikonoxximent reċiproku tal-AEO 
bejn l-Unjoni Ewropea u l-Ġappun; iħeġġeġ lill-Kummissjoni tinnegozja ftehimiet simili 
ma' sħab importanti oħra, bħall-Istati Uniti, il-Kanada, iċ-Ċina u r-Russja, 
b'kunsiderazzjoni sħiħa għar-rwol tal-Parlament, u tinkludi dan l-element fin-negozjati 
dwar ftehimiet kummerċjali bilaterali; jenfasizza l-utilità tat-tisħiħ tal-kooperazzjoni 
doganali mar-Russja u l-pajjiżi tas-Sħubija tal-Lvant u tas-Sħubija tal-Mediterran sabiex 
ikun faċilitat il-kummerċ internazzjonali u tiġi miġġielda l-frodi doganali u l-
falsifikazzjoni;

10. Jinkoraġġixxi lill-Kummissjoni tiżviluppa pjanijiet ta' kooperazzjoni u ta' koordinament 
multilaterali fi ħdan l-Organizzazzjoni Dinjija Doganali (WCO), li jippermettu l-
istabbiliment ta' normi u regoli komuni li jtejbu s-sigurtà u l-effikaċja tal-proċeduri 
doganali u tal-fruntieri, kif ukoll inaqqsu l-ispejjeż premezz tal-qsim tan-normi u tal-
iskambju tal-aħjar prattiki;

11. Jemmen li ftehim dwar il-faċilitazzjoni tal-kummerċ bħala parti miċ-Ċiklu ta' Doha 
jibbenefika l-istati membri tal-Organizzazzjoni Dinjija tal-Kummerċ (WTO), 
partikolarment bit-tisħiħ taċ-ċertezza legali u t-tnaqqis tal-ispejjeż kummerċjali; 
jinkoraġġixxi għaldaqstant lill-Kummissjoni sabiex min-naħa tagħha tressaq 'il quddiem 
il-konklużjoni ta' dan il-ftehim bil-ħsieb tal-konferenza ministerjali f'Diċembru li ġej;

12. Jenfasizza l-importanza li jkun żgurat li kontrolli doganali leġittimi mwettqa minn pajjiżi 
terzi ma jkunux, f'ċerti ċirkustanzi, użati b'mod ħażin sabiex jinħolqu ostakli ġodda, de 
facto u mhux tariffarji għall-merkanzija li toriġina mill-UE.

SUĠĠERIMENTI

Il-Kumitat għall-Kontroll tal-Baġit jistieden lill-Kumitat għas-Suq Intern u l-Ħarsien tal-
Konsumatur, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:



RR\885017MT.doc 23/26 PE470.029v02-00

MT

1. Jenfasizza li d-dħul mid-dazji doganali huma parti importanti mir-riżorsi proprji 
tradizzjonali tal-UE, li jirrappreżentaw, flimkien mat-taxxi fuq iz-zokkor, 
€16,777,100,000 għas-sena 2011, u li sistema doganali effiċjenti hija ta’ importanza 
ewlenija fir-rigward tal-protezzjoni tal-interessi finanzjarji tal-UE; jenfasizza li 
operazzjoni doganali korretta għandha konsegwenzi diretti f’termini ta’ kalkolu tat-taxxa 
tal-valur miżjud, li hija sors ieħor importanti ta’ dħul għall-baġit tal-UE; 

2. Jenfasizza li l-prevenzjoni effikaċi ta’ irregolaritajiet u frodi fil-qasam doganali permezz 
ta’ kontrolli xierqa ma tiżgurax biss il-ħarsien tal-interessi finanzjarji tal-Unjoni, iżda 
għandha wkoll konsegwenzi important għas-Suq Intern, billi telimina l-vantaġġ inġust li 
jieħdu l-operaturi ekonomiċi li ma jħallsux dazju kemm suppost, jew li fid-dwana 
jiddikjaraw valur aktar baxx minn dawk li jimxu kif suppost;

3. Ifakkar li l-għan tal-Kummissjoni huwa li ġġiegħel lill-amministrazzjonijiet doganali 
nazzjonali jaġixxu bħala entità waħda, li tiżgura li l-kontrolli jagħtu l-istess riżultati f’kull 
punt tat-territorji doganali tal-Unjoni1; jenfasizza li dan ma jistax jintlaħaq mingħajr 
komunikazzjoni u sistemi ta’ skambju ta’ informazzjoni interoperabbli fil-livell tal-Istati 
Membri u tal-Kummissjoni; jiddeplora l-progress kajman f’dan ir-rigward; jinnota li l-
kontrolli għandhom jibbażaw fuq standards li dwarhom sar ftehim b'mod konġunt u 
kriterji affidabbli tal-valutazzjoni tar-riskji rigward l-għażla tal-prodotti u tal-operaturi 
ekonomiċi;

4. Jitlob li jkun hemm kooperazzjoni aktar mill-qrib u skambju attiv ta' informazzjoni u ta' 
proċeduri diġà ppruvati mal-awtoritajiet doganali tal-pajjiż ġirien tal-UE rigward il-
modernizzazzjoni tad-dwana u sforzi kontra l-kuntrabandu u l-korruzzjoni fis-sistema 
doganali;

5. Jenfasizza li l-użu mifrux tal-proċeduri doganali simplifikati għall-importazzjoni, li 
għandhom tendenza li jnaqqsu l-formalitajiet u l-kontrolli doganali qabel jiġu rilaxxati l-
prodotti, huwa wieħed mill-elementi ewlenin tal-politika doganali tal-UE; ifakkar li aktar 
minn 70% tal-proċeduri doganali kollha huma simplifikati; jiddispjaċih madankollu li 
dawk il-proċeduri wasslu għal livelli mhux ġustifikati ta’ telf għall-baġit tal-Unjoni u 
għall-ksur tal-politika kummerċjali tal-UE;

6. Jistieden lill-Kummissjoni li sabiex jitnaqqas ir-riskju ta’ telf  TOR tiżgura li fil-livell tal-
Istati Membri  jkun hemm verifika xierqa tas-sistemi tal-operaturi qabel l-awtorizzazzjoni 
għall-użu tal-proċeduri doganali simplifikati u li ssir verifika ex-post;

7. Jindika l-fatt li f'għadd ta' Stati Membri, kumpaniji żgħar u medji b'mod partikolari jużaw 
l-għażla disponibbli skont il-Kodiċi Doganali ta' dikjarazzjonijiet doganali "orali" għall-
importazzjoni u l-esportazzjoni ta' kunsinni ta' valur anqas minn EUR 1 000; jenfasizza li 
l-abolizzjoni ta' din il-proċedura simplifikata żżid b'mod konsiderevoli l-piż 
amministrattiv u finanzjarju, b'mod partikolari għall-SMEs, u għalhekk tkun qed tmur 
kontra l-għan tal-Unjoni li titnaqqas il-burokrazija; jinsisti li-għażla ta' dikarazzjonijiet 
doganali "orali" għandha tinżamm fir-regoli ta' implimentazzjoni tal-Kodiċi Doganali 
modernizzat;

1 Id-Deċiżjoni Nru 624/2007/KE tal-Parlament Ewropew u tal-Kunsill tat- 23 ta’ Mejju 2007 li tistabbilixxi 
programm ta’ azzjoni għad-dwana fil-Komunità (Dwana 2013) ĠU L 154, 14.6.2007, p. 25.

8. Ifakkar li l-kontroll doganali għandu jkun ibbażat fuq analiżi tar-riskju bl-użu, fost oħrajn, 
ta’ tekniki ta’ pproċessar awtomatiku tad-dejta1 u jinnota li fl-opinjoni tal-Awdituri tal-
Qorti Ewropea, huma biss il-profili ta’ riskju awtomatizzati integrati fl-ipproċessar tad-
dikjarazzjonijiet doganali li jistgħu jipproteġu biżżejjed l-interessi tal-politika finanzjarja u 
kummerċjali tal-UE; jiddeplora l-fatt li hemm ftit wisq Stati Membri li għandhom fis-seħħ 
profili ta’ riskju awtomatizzati għat-TOR u kwistjonijiet ta’ politika kummerċjali komuni;  
iħeġġeġ lill-Kummissjoni biex tieħu l-miżuri neċessarji biex tindirizza din is-sitwazzjoni;

9. Itenni l-pożizzjoni tiegħu stabbilita fil-konklużjonijiet tal-Parti III tar-riżoluzzjoni tal-
Parlament tal-10 ta’ Mejju 2011 dwar ir-rapporti speċjali tal-Qorti tal-Awdituri fil-kuntest 
tal-kwittanza tal-Kummissjoni għall-2009, rigward ir-rapport speċjali tal-Kummissjoni 
intitolat "Il-proċeduri doganali simplifikati għall-importazzjonijiet huma kkontrollati 
b’mod effikaċi?".

1 Ir-Regolament (KE) Nru 648/2005 tal-Parlament Ewropew u tal-Kunsill tat-13 ta' April 2005 
li jemenda r-Regolament tal-Kunsill (KEE) Nru. 2913/92 li jistabbilixxi l-Kodiċi Doganali 
tal-Komunità, ĠU L 117, 4.5.2005, p.13.

